bhala Qorti ta' Gudikatura Kriminali
MAGISTRAT ANTONIO MIZZI

[I-Pulizija

(Sp Alexander Paul
Miruzzi)

VS

Mario Magro, iben
Carmelo, imwieled
Pieta’ fit-22 ta’
jannar, 1969

u

Stephen Grioli, iben
Gaetano, imwieled Pieta’
fit-2 ta' lulju, 1974

Ilum, 24 ta’ jannar, 2001

1I-Qorti,

Rat |-akkuzi kontra I-imputati -

1. talli bejnis-7 u il-15 ta' mejju, 2000 f'dawn il-Gzejjer, serqu dghajsa, mudell Albatross, li
tiswa aktar minn mitt lira maltin (Lm2100) pero' angas minn elf lira maltin (Lm21,000) ghad-dannu
ta' Anthony Cachia, liema serq hu aggravat bil-valur;

2. talli fl-istess dati, lok u ¢irkostanzi xjentement lagghu ghandhom, jigifieri dghajsa, mudell
Albatross, jew xtraw hwejjedg misruga, mehuda b'gerq jew akkwistati b'reat, jew xjentement,
b'kull mod li jkun, indahlu biex ibieghhom jew imexxuhom.

Rat in-nota tal-Avukat Generali ezebita fis-seduta tal-5 ta' lulju, 2000 fejn ta
I-kunsens tieghu biex dan il-kaz jigi trattat bi pro¢edura sommarja.

Semghet il-provi nkluza x-xhieda ta' I-imputati bil-gurament.
Semghet lill-avukat ta' I-imputati u lill-prosekuzzjoni.
Ikkunsidrat,

Illi bejn is-7 u il-15 ta' mejju, 2000 insterget dghajsa, tal-marka Albatross, minn Marsaskala. Din
id-dghajsa kienet inxtrat fit-8 ta' unju, 1983 ghall-prezz ta' Lm280. Sidha kien ghamel rapport
ta' dan Il-incident lill-pulizija.

Illi fis-17 ta' mejju, 2000 Anthony Cachia, sid id-dghajsa, kien informa li ra

d-dghajsa in kwistjoni I-Marsa hdejn il-korsa taz-zwiemel. ll-pulizija marret fejn kienet id-
dghajsa u ordnaw lill-imputati biex itellghuha I-ghassa

tal-pulizija tal-Hamrun. Fil-fatt, l-imputati obdew, ghabbew id-dghajsa fuq

il-karru li huma kienu xtraw ghaliha u marru I-ghassa tal-Famrun.

IIli mill-provi prodatti jirrizulta li I-imputati kienu xtraw din id-dghajsa ftit jiem qabel mix-Xghajra
minghand guvnott ghall-prezz ta' Lm150. Huma ma kinux jafu min kien dan ir-ragel, ma talbuhx



ricevuta u iz—zewg imputati xehdu li kif xtraw id-dghajsa ghabbewha fuq il-van ta' wiehed
minnhom u telqu b'din
I-istess dghajsa.

Ili mill-provi prodotti ma tirrizulta ebda prova li biha I-imputati jistghu jigu misjuba hatja tar-reat
tas-serq.

llli l-imputati ¢ahdu li huma kienu jafu li din id-dghajsa kienet misruqa. Kemm

fl-istqarrijiet taghhom, kif ukoll fix-xhieda taghhom quddiem din il-Qorti kienu konsistenti u il-
prezz li huma qalu li hallsu hu wiehed ragonevoli ghal dghajsa ta' dik I-eta’. Inoltre, il-buona
fede ta' I-imputati tohrog mill-agir taghhom. Huma ma hbewx din id-dghajsa izda kienet il-Marsa
f'post espost ghall-pubb-

liku, proprju hdejn il-korsa.

Ghaldagstant, ma ssibx lill-imputai hatja tal-akkuzi kollha migjuba kontra taghhom u kwindi
tilliberhom mill-istess akkuzi.



